
九日舟行至桐廬

作者：劉基　元末明初

本作品收錄於《劉基集/13卷》

杪秋天氣佳，九日更可喜。

眾人競登山，而我獨泛水。

江明野色來，風淡汲鱗起。

蒼翠觀遠峰，泬寥度清沚。

沙禽泛悠揚，岸竹搖蘿靡。

溯湍懷謝公，臨瀨思嚴子。

紫萸空俗霡，黃菊漫妖蕊。

落帽非我達，虛壘非我恥。

扣舷月娟娟，濯足石齒齒。

澄心以逍遙，坻流任行止。

此作品在全世界都属于公有领域，因为作者逝世已经超过100年，且作品于1931年1月1日

之前出版。

